
Студенттер Параменті туралы ережелер
1. Жалпы ережелер
1.1 Маңғыстау облыстық жоғары медицина колледжінің (бұдан әрі – Колледж) Студенттік парламенті студенттің өзін-өзі басқарудың алқалы, өкілді және үйлестіруші тарапы болып табылады.
1.2. Парламент білім алушылардың колледждегі басқаруға қатысу құқығын іске асыруды қамтамасыз ету, студенттердің тіршілік әрекетінің маңызды мәселелерін шешу, олардың әлеуметтік белсенділігін дамыту, әлеуметтік бастамаларды қолдау және іске асыру мақсатында  студенттік өзін-өзі басқару мен колледж әкімшілігінің өзара бастамасы бойынша құрылады.
1.3 Парламент өз қызметінде Қазақстан Республикасының қолданыстағы заңнамасын, колледждің жергілікті нормативтік актілерін, Этикалық кодексін және ішкі тәртіп ережесін басшылыққа алады.
1.4 Әрбір білім алушы осы Ережеге сәйкес сайлауға және Парламент белсенділер тізіміне сайлануға құқығы бар.
1.5 Парламенттің қызметі мен шешімдері білім беру ұйымының барлық білім алушыларына бағытталған және қолданылады.

2. Парламенттің мақсаты мен міндеттері және құқығы
2.1 Парламенттің мақсаты жастардың табысты әлеуметтенуі мен өзін-өзі тиімді жүзеге асыруы үшін жағдай жасау, білім алушылардың туындайтын мәселелерді өз бетінше шешуі үшін мүмкіндіктер жасау, сондай-ақ колледж жастарының жан-жақты дамуына, оның рухани, мәдени, білім беру және кәсіби тәрбиесін қалыптастыруға, студенттік бастамаларды қолдауға жәрдемдесу болып табылады;
2.2 Міндеттері:
1) білім алушылардың шығармашылық белсенділігін және өз бетінше әрекет етуін іске асыру;
2) білім алушылардың құқықтары мен мүдделерін қорғауға, оның ішінде білім беру, әлеуметтік-тұрмыстық және олардың мүдделерін қозғайтын өзге де мәселелерді шешуге жәрдемдесу болып табылады;
3) білім беру ұйымының басшылығына білім беру және ғылыми міндеттерді шешуде, білім алушылардың бос уақыты мен тұрмысын ұйымдастыруда, салауатты өмір салтын насихаттауда көмек көрсету;	
2.3. Парламент құқылы:
1) колледж білім алушыларының мүдделерін қозғайтын ережелерді, жұмыс жоспарларын әзірлеуге және жетілдіруге қатысуға;
2) білім алушылардың колледждің оқу тәртібі мен ішкі тәртіп қағидаларын, сондай-ақ студенттік жатақханаларды бұзуына байланысты мәселелерді қарауға қатысуға құқылы;
3) оқу және оқудан тыс қызметтің әртүрлі салаларындағы жетістіктері үшін білім алушыларды көтермелеу жүйесін әзірлеуге және іске асыруға қатысуға құқылы;
4) колледждің білім алушыларының өтініштері мен шағымдарын қарауға және талқылауға қатысуға құқылы;
5) белгіленген тәртіппен білім беру ұйымының тәрбие жұмысы жөніндегі орынбасарынан Студенттік Парламенттің қызметіне қажетті ақпаратты сұратуға және алуға құқылы;
6) білім алушылардың құқықтары мен мүдделерін қорғау үшін наразылықтың заңды нысандарын айқындауға және пайдалануға құқылы;
7) колледждің оқудан тыс іс-шараларын жоспарлауға, дайындауға, жүргізуге және талдауға тікелей қатысуға құқылы;
8)  колледждің құрылатын клубтардың жұмысына қатысуға құқылы.


3. Парламент мүшелілігі
3.1 Парламент туралы Ережелерге бағынатын, колледж өміріне белсене қатысатын 1-4 курс студенттері мүше бола алады. Парламент фракциялары алдағы жоспарларына қарай және мүмкіндігіне қарай жалпыға бірдеу сайлау арқылы 1 жыл көлемінде Президент сайланады. Әрі қарай, фракция мүшелерін президент басқаруымен жұмыстанады. 
Парламент құрылымы 8 фракциядан тұрады:
- Құқық және тәртіп фракциясы.
- Ақпарат фракциясы (баспасөз қызметі).
- Спорт және салауатты өмір салты фракциясы.
- Өзін-өзі тану және бақыт фракциясы (психология).
- Қамқорлық фракциясы (еріктілік).
- Мәдениет және өнер фракциясы (музыкалық, көркем шығармашылық).
- Пікірсайыс қозғалысының фракциясы.
- Экология және еңбек фракциясы.

4. Студенттік парламент мүшелерінің құқықтары мен міндеттері
4.1 Колледж президентінің құқығы:
- күнтәртібінде колледждегі парламенттің ұйымдастырушылық қызметіне қатысты мәселелер болған жағдайда колледждің педагогикалық кеңесінің 
- колледждің атаулы және арнайы стипендияларына үміткер болуға, сондай-ақ осы стипендияларға парламент өкілдерін ұсынуға;
- жастардың зияткерлік, шығармашылық және спорттық әлеуетін дамытуға бағытталған іс-шаралар өткізу;
- жатақханалар мен асханаларға тексерулер мен рейдтер ұйымдастыру, колледж студенттерінің тұрмыстық және әлеуметтік жағдайларын жақсарту және проблемаларды шешу бойынша идеялар мен жобаларды ұсыну.

4.2. Президент және студенттік парламент мүшелерінің міндеттері:
- Студенттік парламент қызметі туралы колледж директорына, үйлестірушіге, уақтылы есеп беру құжаттамасын ұсыну;
- колледж номенклатурасына сәйкес студенттік парламент қызметінің құжаттамасын жүргізу;
- бекітілген ереженің орындалуын сақтау, колледждің ішкі жұмыс жоспарын орындау бойынша жұмыс жасау;
- қойылған міндеттерді сапалы және уақтылы орындау.
- еңбек тәртібін сақтауға, қабылданған немесе өндірістік мақсаттарда пайдаланылатын мүліктің сақталуын сақтауға міндетті;
- ҚР заңнамасын, сондай-ақ осы ережеде көзделген шарттарды сақтау;
- қалалық іс-шараларды өткізуге қолдау көрсету, қалалық жастар ұйымдарымен ынтымақтасу;
5. Парламенттің жұмысын ұйымдастыру
5.1. Парламент өкілеттігіне шығатын мәселелерді шешу үшін жылына 4 рет мәжіліс өткізіледі, оған Парламент мүшелері жиналады;
5.2.Парламент отырыстарында төраға немесе ол болмаған кезде комитет төрағаларының бірі төрағалық етеді;
5.3. Парламент шешімдері, егер оның жұмысына парламент мүшелерінің жалпы санының 50% - дан астамы қатысса, заңды;
5.4.Отырыстың қорытындысы бойынша Парламент хатшысы отырыстың хаттамасын жасайды, оған хатшы мен Парламентте төрағалық етуші қол қояды;

























